Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
«__» «______» 2014 թվականի N ___ Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 19-Ի N 363-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ և 19-րդ հոդվածի 3-րդ մասերին, ինչպես նաև «Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 1-ին և 2-րդ կետերին համապատասխան` Հայաստանի Հանրապետության կառավարությունը որոշում է.
1. «Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2013 թվականի դեկտեմբերի 19-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին»  N 1414-Ն որոշման NN 1, 5, 11 և 12 հավելվածներում կատարել փոփոխություններ և լրացումներ՝ համաձայն NN 1, 2, 3, 4, 5 և 6 հավելվածների:

2. Հայաստանի Հանրապետության կառավարության 2013 թվականի մարտի 19-ի «Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ ու լրացումներ կատարելու և Հայաստանի Հանրապետության 2014 թվականի պետական բյուջեից գումար հատկացնելու մասին» N 363-Ն որոշման  (այսուհետ՝ Որոշում) մեջ կատարել հետևյալ փոփոխությունները և լրացումը՝
1) Որոշման 2-րդ կետի <<1,013,497.0>> թիվը փոխարինել <<1,033,486.1>> թվով. 
2) Որոշման 2-րդ կետի 4-րդ ենթակետի <<51,000.0>> թիվը փոխարինել <<70,989.1>> թվով.
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 19-Ի N 363-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
1.
Անհրաժեշտությունը
Նախագծի ընդունումը պայմանավորված է ՀՀ Գեղարքունիքի մարզի Վարդենիս համայնքում փոթորիկի հետևանքով տուժած ընտանիքներին պետական աջակցության ցուցաբերման անհրաժեշտությամբ:  

2.      Ընթացիկ իրավիճակը և խնդիրները
ՀՀ Գեղարքունիքի մարզի Վարդենիս համայնքում փոթորիկի հետևանքով զգալի տուժել են որոշ տնտեսություններ: Նախագծով նախատեսվում է տուժած տնտեսություններին, որպես անհատույց պետական աջակցություն տրամադրել ցինկապատ մետաղական թիթեղ մետաղապլաստե բլոկով և պատուհաններ սպիտակ 60մմ հաստությամբ ապակեփաթեթով 4+4մմ արտասահմանյան պրոֆիլով (բացվող և չբացվող) ու կաղնեգույն 60մմ հաստությամբ ապակեփաթեթով 4+4մմ արտասահմանյան պրոֆիլով (բացվող և չբացվող): Նախագծուվ նախատեսված գումարը տրամադրվում է ՀՀ կառավարության 2013 թվականի մարտի 19-ի «Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ ու լրացումներ կատարելու և Հայաստանի Հանրապետության 2014 թվականի պետական բյուջեից գումար հատկացնելու մասին» N 363-Ն որոշման մեջ վերաբաշխում կատարելու միջոցով:

Միաժամանակ վերաբաշխման արդյունքում 45,0 մլն դրամ արժողությամբ Ճամբարակ քաղաքի Գարեգին Նժդեհ փողոցի ասֆալտապատում ծրագրի մնացած միջոցների հաշվին նախատեսվում է իրականացնել Մադինա համայնքի դպրոցի հիմնանորոգում ծրագիրը:   

3.
Տվյալ բնագավառում իրականացվող քաղաքականությունը
Բնագավառի քաղաքականությունն ՀՀ մարզերում առաջնային լուծում պահանջող հիմնախնդիրների լուծումն է:

4.  Կարգավորման նպատակը և բնույթը

Կարգավորման նպատակն համայնքներում կյանքի պայմանների բարելավվումն է: 
5. Նախագծի մշակման գործընթացում ներգրավված ինստիտուտները և անձիք
Նախագծի մշակումն իրականացվել է ՀՀ տարածքային կառավարման նախարարության կողմից։
6.
Ակնկալվող արդյունքը
Որոշման իրականացման պարագայում ակնկալվում է համայնքներում կյանքի պայմանների բարելավում:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերի ընդունման անհրաժեշտության բացակայության մասին
«Հայաստանի Հանրապետության պետական բյուջեում վերաբաշխում կառավարության 2013 թվականի դեկտեմբերի 19-ի N 1414-Ն և Հայաստանի Հանրապետության կառավարության 2014 թվականի մարտի 19-ի N 363-Ն որոշումներում փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

ՏԵՂԵԿԱՆՔ
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության պետական բյուջեում վերաբաշխում կառավարության 2013 թվականի դեկտեմբերի 19-ի N 1414-Ն և Հայաստանի Հանրապետության կառավարության 2014 թվականի մարտի 19-ի N 363-Ն որոշումներում փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

